
ARTICLEINFO

Kiirt ¢ocuk edebiyatinin temeli; iki dilli klasik sozliikler, dini ¢ocuk eserleri, Kiirt folkloru ve
terciimelere dayanir. Bu edebiyatin son donem temsilcileri tizerinde ¢ok az caligma yapilmigtir.
Bizler de bu caligmanmuzda bu kusagin son dénem temsilcilerden olan B. Ayse Ogiit’iin eserleri
tizerinde durduk; bdylece arastirmacilarin dikkatlerini bu kusagin edebi iiretimi lizerine ¢ekmek
istedik. Ogiit’iin eserlerindeki toplumsal cinsiyet, folklor, eserlerin dili ve gorsellik gibi unsurlart
Cocuk Edebiyati kistaslarina gore inceledik. Yazarin, eserlerinde toplumsal cinsiyet kliselerinden
kurtulmaya ¢alistigini, ¢ocuklara Kiirt folklorunu temel bir kaynak olarak isaret ettigini tespit ettik.
Opgiit’iin, sade ve yapmaciksiz bir dil ile eserlerini yazmak icin cabaladigim gordiik. Onun
eserlerinde gorsellik agisindan yazi ile resim arasinda bir denge gozetilmistir.

AGAHIYEN GOTARE

Kurdish children's literature is based on bilingual classical dictionaries, religious children's works,
Kurdish folklore and translations. There are very few studies on recent representatives of this
literature. We focused on the works of B. Ayse Ogiit, one of the last representatives of this
generation. Thus, we draw the attention the literary production of this generation. According to the
criteria of Children's Literature, we examined issues such as gender, folklore elements, language of
the works and the visual element in Ogiit's works. She tried to get rid of gender stereotypes in her
works and showed children Kurdish folklore as a basic resource. Ogiit strives to write in a non-
artificial language. A balance has been observed between writing and painting in terms of visuality
in her works.

Peyvén Sereke:

Zarok

Edebiyata Zarokan,
Edebiyata Zarokan ya Kurdi
Berfin Ayse Ogiit,

Nunerén Edebiyaté

Bingehé Edebiyata zarokan ya Kurdi xwe dispére ferhengén klasik yén du zimani, berhemén dini
yén zarokan, folklora Kurdi @ wergeré. Li ser nifsé dimahiké yé vé edebiyaté pir kém xebat hatine
kirin. Em ji di vé 1ékolina xwe da li ser berhemén niviskarek ji vi nifsi B. Ayse Ogiité disekinin 0
dixwazin bala 1€kolineran bikésin hilberina edebi ya vi nifsi. Me mijarén weki zayenda civaki,
hémanén folkloré, ziman 0 ditbariya berhemén Ogiité li gor pivanén edebiyata zarokan vekola. Me
dit niviskaré hewil daye xwe ji kliseyén zayenda civaki xelas bike @i hémanén folklora Kurdi weki
cavkaniyeka sereke nigani zarokan bide. Ogiité xwestiye bi zimaneki xwezayi (i sade ¢irokén xwe
vebéje. Di berhemén wé da ji aliyé ditbariyé ve ji di navbera wéne 0 nivisan da hevsengiyek heye.

1. Destpék

Berhemén ji bo zarokan yan ji li ser wan hatine nivisandin

ewil yen v€ edebiyaté 1i ser bingehé folkloré i bi cureyén
weki fabl, lori, ziigotinok, ¢irok, qewlérk hwd. té ditin.
Pistre ji bi awayeki niviski ji em pérgi berhemén zarokan

di bin sernavé edebiyata zarokan té€n nirxandin. Nim{neyén tén.

Di edebiyata zarokan ya Kurdi da ji nimineyén ewil yén
niviski di nav ¢anda edebiyata klasik da derketine holé.
Kesén weki Ehmedé Xani (Nibihara Biciikan, 1683),
fsmailé Bazidi (Gulzar,?), Séx Marafé Nodeyi
(Luxetnameyi  Ehmedi, 1790), Mewlewi (Egideya
Mewlewi), Séx Mihemed Kerbelayl (Mirsadu’l-Etfal-
Sahrahé Kidekan, 1912), Evdirrechim Rehmi Hekkarl
(Dersa Din-1921, Kilila/Mifteya Xwendiné: Elifbéya Kurdi,
‘Eqida Imané/‘Eqida Kurdan) bi ferhengén du zimani 0
eqidenameyan xwestine zarokén Kurdan hini Kurdi bikin
yan ji di perderwediya dini da bibin alikaré wan (Tosun,
2018:148; Tek, 2019:57).

Heke em bi awayeki kronolojik li vé gesedané binérin em
dibinin ku Kurdén Sovyeté materyalén dersan ji bo zarokan
amade kirine. Li Striyé di kovara Hawaré da K. Ali
Bedirxan, Cegerxwin, Osman Sebri, Celadet Bedirxan,
helbestén zarokan G fabl nivisandine. Pistre 1i Tirkiyé bi
berhemén M. Emin Bozarslan (Meyro, Mir Zoro, Guré
Biliirvan, Kéz Xatiin hwd.) vé qonaxé berdewam kiriye.
Pisti salén 19801 ji li Ewropayé kovar @ berhemén zarokan
hatine wesandin. Di vé serdemé da ligel Mahmid Baksi
(Zarokén Ihsan, Keca Kurd Zozan), Kemal Burkay (4liko i
Baz) kesén weki Zinaré Xamo, Murad Ciwan, Mahmid
Lewendi, Haluk Oztiirk, Firat Ceweri ji bo zarokan helbest,
fabl, ¢irok G pirtik nivisandine. Di wesanxaneyén Nidem 0
Apec da bi wergerén ji zimanén biyani (nemaze ji ji Swédi)
berhemén zarokan bo Kurdi hatine wergerandin G ¢apkirin.
Her wiha kovarén zarokan én weki Hélin, Hévi, Kulilk,
Héviya Me, Koger hwd. hatine wesandin (Tosun, 2018).

Li Tirkiyé di kovara Nibiharé da ji bili besén bo zarokan
hatlye terxankirin kovarén zarokan yén weki Dergiis,
Semamok, Agiré Tité, Zarokén Rojé, Perperok, Biika
Barané hwd. hatine wesandin. Li Irané; Gir 4 Galli
Mindallani Kurd, Estére, Dinyayé Mindallan, Nérgiz, Sirwe
hwd. li Iraqé ji kovarén zarokan yén weki Govari Estére,
Pepiile, Pereshélke, Cigergosekan hwd. hatine wesandin.
(Subasi, 2017)

Di van salén dimayiké da ji 1i Tirklyé wesanxaneyén
zarokan yén weki Hiva, Mori hatine avakirin. Her wiha
wesanxaneyén din ji di wesanén xwe da z€detir cih didin
berhemén zarokan. Ev ji nisan dide ku eleqeya li ser
edeblyata zarokan her ku dige zéde dibe G niviskarén ni
dest bi nivisandina berhemén zarokan dikin. Berfin Ayse
Ogiit ji yek ji niviskarén vi nifsé diimahiké ye. Her gend
temené wé ciwan e j1 wé heta niha ¢ar berhemén zarokan
nivisandine. Lewma bi ditina me ji bo diyarkirina rewsa
edebiyata zarokan ya Kurdi ew nimiineyeka balkés e. Cend
xebatén li ser edebiyata zarokan ya Kurdi li ser ferheng
berhemén dini G kovarén zarokan hatine kirin. Lewma
derbaré nifsé dimahikeé yé vé edebiyaté pir kém xebat hene.
Bi vé xebaté me xwest bala 1€kolineran bikésin ser vé
valahiyé G di vé qadé da ré li ber z&detir xebatan vekin. Ka
gelo di vi nifsé dimahiké da kijan nav derdikevin li pés G
mirov dikare berhemén wan 1i gor pivanén edebiyata
zarokan ¢awa binirxine, di van berheman da bétir kijan
mijar tén ditin. Em di vé l€kolina xwe da wé li ser
niviskariya Ogiité bisekinin ka gelo wé di berhemén xwe da
mijara zayenda civaki ¢awa bi cih kirlye, ji folklora Kurdi
stid wergirtlye yan na, zimané wé G ditbariya berhemén wé
di c¢arcoveya edeblyata zarokan da mirov dikare ¢awa
analiz bike. Pésiyé em dé li ser jinenigariya Ogiité

agahiyeka kurt bidin, pistre ji berhemén wé di ¢argoveya
pivanén edebiyata zarokan da binirxinin.

2. Nifs€ Nit yé Edebiyata Zarokan ya Kurdi i
Berfin Ayse Ogiit

Weki beri niha ji me diyar kir di ¢end salén dawiyé da her
ku dige eleqeya li ser berhemén zarokan zéde dibe. Li
Tirkiyeyé di carcoveya berhemén zarokan da pirtikén
perwerdehiyé, ¢irokén Kurdi, nimlneyén folklora zarokan
hwd. hatine ¢apkirin. Di nav niviskarén vi nifsé dawi da ji
bili B. Ayse Ogiité kesén weki Yasemin Elban, Béri Bihar,
Berfin Ide Demiral, Aynur Ozbay, Roza Metina, Mahmid
Nésite, Mem Bawer, Miran Janbar, Mirad Dildar, Riken
Caligtiran, Stikran Cagan, Janya Acar, Omer Dilsoz, Hasip
Yanlig, Hiva Yiice, Roni War, Seyhan Karako¢, Abdullah
Yapici, Amed Gernas, Amed Tigris, Rustem Felat, Yunis
Bahram, Bendse Elewiferd, Selim Temo, Ishak Tepe,
Orhan Budak, Koné Res, Kerem Tekoglu, Newaf Miro,
Hesen Huseyin Deniz, Mustafa Rézan, Tkram Isler, Cetoyé
Zé&do, Ismail Dindar, Feridin Birgiil, Perwiz Cihani, Yaqob
Tilermeni, Xecé Rédir, Rojbin Ozkan, Eskeré Boyik,
Hekim Atay (Yorulmaz, 2016;Pirtukakurdi.com,
03.09.2020) bi berhemén xwe yén zarokan yan ji
berhevkariya folklora zarokan derdikevin li pés. Béguman
ev kesén navborl hemili hevtemen ninin 0 hinek ji wan
demeka z( dest bi nivisandina berhemén zarokan Kkirine,
hinekan ji nli destpé kirlye. Lewma divé bé zanin bi gotina
“nifsé ni” mebesta me ew kes in ku ji pistl salen 19801
heta niha berhemén zarokan nivisandine.

Niviskara ku berhemén wé biine bingeha vé xebaté Berfin
Ayse Ogiité di sala 1993an da li Qizilxaca Msé ji dayik
blye. Pistre besa civaknasiyé li Zaningeha Bedlisé besa
Beytariyé xelas dike. Herl dawi ji li Zaningeha Munzuré
dest bi besa Ingilizi & Wergeriyé dike. Ji bili berhemén
zarokan yén weki Xezal it Qertel, Kewén Gozel, Sinmorika
Ziné, Dara Piroz berhemek bi navé Lehengén ku Cirokén
Xwe Terikandine wergerandiye Kurdi. Mijara berhemé li
ser istismarkirina zarokan e. Ogiité her wiha editoriya
kovara Baré ji kiriye (inanolo.blogspot, 10.07.2020).

Ogiit li ser sedemé bi Kurdi nivisandina berhemén zarokan
dibéje ku di zarokatiya wé da ji bili ¢irokén bi devki ji bo
zarokan ¢irokén niviski yén kurdi tunebline. Lewma ji bo
ku v€ kémasiyé dagire G zarokén Kurd ji berhemén niviski
bépar neminin wé€& dest bi nivisandiné kiriye
(Ortadogunews, 13.07.2020).

3. Nirxandina Berheman Ji Aliyé Edebiyata
Zarokan ve

3.1. Buyersazi
Xezal i Qertel

Di vé berhemé da behsa hevaltiya xezal i gertelekeé té kirin.
Xezal 4i Qertel du hevalén bas in. Bi roj her du li di
karGbarén xwe digin 1€ 1i sevé tén ba hev ji téjik G
karxezalan ra ¢irokan dibé&jin, sevbihérkan dikin. Rojeké
béyil ku haya wan ji hev hebe ji cih G waré xwe, Clyayé
Sipané ber bi rojava ve digin. Né¢irvanek dehfiké 1i ber
Xezalé datine. Qertel li esman né¢irvani dibine { dixwaze
Xezalé ji nav desté wi xelas bike. Ew éris li né¢irvani dike
lewma né¢irvan guleyan ber dide wé. Qertel birindar dibe,
Xezal wé li ser pista xwe tine Clyayé€ Sipané. Pisti demeké
Qertel sax dibe.

Kewén Gozel

Dengxwes 0 Rengxwes du kewén cot in. Ew li desta Misé
di hélina xwe da bi awayeki bextewar dijin. Rojeké
Dengxwes dibéje ew dixwaze bige li pist Ciyayé Sipané
Behra Wané bibine. Hercend ku Rengxwes naxwaze ew
here ji nikare wi qanih bike. Dengxwes pistl réwitlyeka
diréj digihe Ciyayé Sipané. Li wir pésiyé bayek, bi di ra
bahoz G baranek dest pé dike. Dengxwes silopilo dibe bi
koteki dige li bin zinareki. Pisti baran xelas dibe ew ziwa
dibe, disa réwitiya xwe berdewam dike. V& caré ji gertelek
wi dibine dikeve li pey wi. Hema bibéje kélika wi bigire
gertel berxikekeé dibine 0 ji dit Dengxwes vedigere. Hergend
ku Dengxwes gelek ditirse ji bi rojan berdewami réwitiya
xwe dike. Ew baxg¢eyeki gelek xwes dibine, té da ji kewek
ém dixwe. Dengxwes ji t€ nik kewé dest bi xwarina émi
dike 1& dikeve dahfiké.

Sinmorika Ziné

Ziné kegikeka heft sali ye. Rojeké ew dige ji bo dayika xwe
kulilkan kom bike di wé navberé da morika wé digete,
dikeve avé. Cikek té morika wé dixe nav nikilé xwe 0 dibe.
Ziné dige ji sivani pirs dike ka ew dikare cawa wé ¢liké
bibine. Sivan ji jé ra behsa Feqiyé Teyran dike, dibéje ew
zimané teyran dizane lewma dikare alikariya te bike, heke
tu bigi ji rispiyén gund bipirsi ew € cihé Feqiyé Teyran ji te
ra bib&jin. Ziné ji vedigere malé, ji kalé hilhili pirsa Feqi
dike G cihé wi hin dibe, dice nik wi. Jé ra behsa serpéhatiya
xwe dike. Feqlyé Teyran j1 ji miré teyran ra dibéje ku bila ji
hem@ teyran ra meseleyé ragihine. Pistre miré teyran
morika Ziné dibiné 0 dide wé

Dara Piroz

Zerya kegikeka neh sali ye. Ji ber ku ziké wé diése wé dibin
nexwesxaneyé. Diktor dibéje ku ew gebz blye lewma divé
mismigén béderman ( béhormon bixwe. Babé wé li tu cihan
van migmisan peyda nake. Pisti Zerya ji nexwesxaneyé
vedigere mala xwe, radizé. Di xewna xwe da dibine ku ji
dareka mismisé ¢end liban dixwe G sax dibe. Gava hisyar
dibe xewna xwe ji dayika xwe ra dib&je. Dayika wé ji
dibéje ku weki di xewna xwe da ditiye, li gundé xalé¢ wé
darén mismisé yén nedermankiri hene. Lewma déya wé ji
xalé wé€ mismisén van daran dixwaze. Pigti mismis digihin
desté wan, Zerya wan dixwe U sax dibe. Lewma Zerya
dixwaze weki di xewna xwe da ditlye dara mismisé bibine.
Zerya G déya xwe di¢in gund. Xalé wé Zeryay€ dibe nik vé
dara mismis jé kom kiriye. Zerya ¢awa ku di xewna xwe da
ditlye wé daré av dide. Ligel dayika xwe disa vedigere mala
XWe.

3.2. Zayenda Civaki

Karakterén di edebiyata zarokan da dirGveki dide féhma
zaroki ya nirx 0 erkén (Ing. role) ji aliyé civaki ve hatine
pejirandin. Bi réya van karakteran zarok hin dibe ka jin 0
mér divé ¢awa tevbigerin (Kortenhaus @ Demarest,
1993:220). Lé zarok ji bili van berheman bi loriyén dayika
xwe, di her gaveka jiyana xwe da li ser mijara zayendé
tistan hin dibe. Dizane ku ew ke¢ e yan ji kur e, taybetiyén
zayenda xwe nisan bide. Lewma di berhemén edebiyata
zarokan da em pérgl mijara zayenda civaki tén. Wate, ligel
zayenda jiné yan j1 méri li gor pivanén zayenda civaki divét
jin weki jinan, mér ji weki méran tevbigerin. Ve yeké ji
gelek klise (Ing. stereotype) bi xwe ra anine. Weki minak
mér bihéz e, biryardar e, aktiv e U serdest e. Jin ji gels e,

bébiryar e, pasiv ¢ 0 bindest e. Di berhemén edebiyata
zarokan da ji di navenda biyeran da bi gelemperi
karakterén mér cih digirin G ew xwedan statliyén payebilind
in. Jin ji beranberé vé yeké; bende, hestiyar, ehmeq, pepik,
nazik, kedi ne (B. Diekman G Murnen, 2004:376; Tsao,
2008:110).

Di berhemén Ogiité da ji niviskar hewil dide zédetir cih
bide mijara zayendé G xwe ji kliseyén zayenda civaki xelas
bike. Lewma lehengé van berheman jin in, navenda
bilyersaziyé da ji ew cih digirin. Lé disa j1 di hinek minakan
da wé xwe ji kliseyén zayenda civaki xelas nekiriye.

Di ¢iroka Xezal it Qertelé da her du lehengén ajal yén
sereke mé yan ji jin in. Derbaré zayenda t€jikan da tistek
nehatlye gotin. Lé em dizanin ku bi tené né¢irvan weki mér
hatilye nisandan. Gelo mirov dikare vé ¢iroké di cargoveya
zayenda civaki da weki hewildaneka avakirina deqeka diji
serdestiya méran binirxine? Bi ditina me ev pékan e. Di
¢iroké da behsa jiyanek aram té kirin. Weki minak Xezal di
nav ¢lya U daristanan da digere, ji kanlyan ava sar vedixwe.
Wexta sevé vedigere nav karxezalén xwe guhanén wé tiji
sir e. Her wiha Qertel ji dige Behra Wané, bi masiyan xwe
tér dike, ji t&jikén xwe ra ji xwariné€ dibe. Mér (né¢irvan) ji
dixwaze v€ atmosfera eréni xira bike 1€ di diimayiké da ew
nikare.

Di ¢iroka Kewén Gozel da em zayendé li ser minaka du
kewén cot dibinin. Ew gelek ji hev hez dikin. Nérekew
(Dengxwes) naxwaze li cihé xwe bisekine, her 1i dia
serpéhatiyan e. Zayenda jin (ji bo ajalan mé) ji weki erkén
xwe yén zayenda civaki nisan bide her li malé ye, naxwaze
hevseré wé Dengxwes bice i hélina wan xera bibe. Lé
Dengxwes xeberé jina xwe nake. Derketina Dengxwesi bo
réwitlyeké i encama wé€ ya nebas di ¢ar¢oveya zayendé da
em dikarin c¢awa binirxinin? Weki dijberkirina rolén
zayenda civaki di vé minaké da em dibinin ku rola 1i ser
jinan hatiye ferzkirin vé caré li méri hatiye spartin. Weki
kliseyekeé jina ku xeberé malbata xwe neke ji mala xwe dir
dikeve 0 di dawiyé da pérgi encameka nebasg té. Lé li vir yé€
ku xeberi jina xwe neke mér e 0 ew dikeve dahfiké. Ev ji
nisan dide ku niviskaré bi vé minaké xwestiye rolén
zayenda civaki berovaji bike.

Di ¢iroka Sinmorika Ziné da lehenga ¢iroké Ziné keg e 0 ew
gelek bas li hespi siwar dibe. Wexta ew dixwaze bige nik
Feqiyé Teyran “di berbangé de li hespé xwe siwar dibe” G
“di nav lat 4 zinaran de hespé xwe dibezine” (r.16). Hespé

Ziné ji “sinboz” e. L& disa Ziné kegeka “delal G nazenin” e,
“bi esq G evin” diji (r.18).

Di berhemén zarokan da di behskirin @ ragihandina ¢iroké
da weéne ji ciheki giring digire. Li gor l€kolinan di van
berheman da ligel naveroké di ziman 0 wéneyan da ji em
kliseyén zayenda civaki yan ji pésdaraziyén zayendi
dibinin. Di wéneyan da jin di erkén navendi G mijarén
sereke da kém tén temsilkirin G her wiha ew negiring, bi
awayeki kevnesopi bi erkén xwe yén pasiv O cavdér tén
nisandan (Tsao, 2008:109-110). Di Sinmorika Ziné da ji
nimiineyeka di ya té€kildari zayendé li ser nisandayina jiné
ye. Dayika Ziné ligel cinarén xwe li bin siya daré riidine 0
ew ji xwe ra sohbeté dikin. Di wéneya da j1 jin weki bi tené
radinén 1 ji bili sohbeté tisteki di nakin hatine nisandan:



Suvagci, I. / Anemon Mus Alparslan Universitesi Sosyal Bilimler Dergisi, 2020 8(UMS’20) 71-79 74

Di nav civaka Kurdan da her ¢i gava muskileyek hebe mér
ji bo séwirandin G careserkiriné di¢in nik “rGsplyan”, jin ji
di¢in nik “Serspiyan” yan ji “Serejinan”. Weki rlispiyan
serspi ji mugkileyan careser dikin. Ziné ji wexta ji sivani
alikarlyé dixwaze 0 sivan ji wé€ ra dib&je here ji rispiyan
bipirse, Ziné té ji “kaliké hilhili” dipirse. Ji ber v€ yeké
Ogiité ev kliseya zayenda civaki dubare kiriye.

Di Dara Piroz da lehengé ¢iroké disa keg e. Zerya, weki
kegikek gelek xweskok hatlye nisandan. Poré wé zer e, riyé
wé weki rojé ye, ew sirin G riken e. Gava ew dikene
xemzeyek biclik 1i ser déma wé c¢édibe. Déya wé wexta
pora wé dihlne carinan dike “cilkezi”. Pisikeka Zeryayé
heye 0 ew gelek hez ji pisika xwe dike. Ev taybetmendi
hemt nisan didin ku Zerya weki her kegikeka ji réz¢é ya di
civaké da ye. Li gel Zeryayé bijisk G hemsire ji jin in.
Lewma derbaré zayendé da em dikarin bi tené bibéjin ku
weki cirokén Ogiité yén din niviskaré xwestiye lehengén
xwe ji nav jinan hilbijére. Lé disa ji wexta Zerya dige gund
li wir dibine ku jinén gund bi satilan avé dikésin malé.
Lewma ev ji nisan dide ku rolén ku civak li ser zayenda jiné
ferz dike lére ji hatiye dubarekirin.

3.3. Peyamén Bo Zarokan

Di berhemén zarokan da niviskar bi réya vegotina biyer 0
serpéhatiyan dixwaze peyameké bide zarokan G nirxén
exlaqi yén civaké nisani wan bide. Em di berhemén Ogiité
da ji vé yeké dibinin.

Di Xezal i Qertelé da wexta Qertel talikeyé dibine dixwaze
Xezalé xelas bike G bi canfidayi éris li né¢irvani dike. Eré
ew birindar dibe 1€ Xezal ji nayé kustin. Pistre Xezal ji bi
heman awayi Qertelé li ser pista xwe heta Clyayé Sipané
dibe. Weki encam em dikarin bibéjin ku ev ¢irok ji zarokan
ra behsa giringiya hevalti G alikariy€ dike. Her wiha téjikén
Xezal G Qertelé bihevra dileyizin lewma di vé minaké da ji
té ditin zarok ji ajalén din yan ji mirovén din ra hurmet
nisandayiné hin dibin. Hevaltiya t&jik G karxezalan ji weki
nimlneya pékvejiyané dikare bé sirovekirin.

Xezal 1 Qertel ji bo ku cihén nii bibinin ji Ciyayé Sipané
dir dikevin, dest bi réwitiyeka nediyar dikin. Ev ji
peyameké dide zarokan, ji bo ku ew cihén ni bibinin,
jlyanén cuda nas bikin, ¢irokén nii bibihizin divé carinan
mekané xwe biguherinin. Jixwe di réwitiyé da zarok bi
serpéhatiyén nd, ji bo careserkirina muskileyan dikevin nav
hewldanan, xwe nas dikin, hay ji taybetiyén xwe yén xurt 0
gels dibin. Lewma di diimahiké da ew ne ew kes in weki
dest bi réwitly€ kirine. Wexta Xezal ji ber bi rojava ve dice
pérgi lilozan, xwezayeka bi rengé sor xemilandi t€ lewma
gelek bextewar dibe.

Weki ¢iroka Xezal i Qertelé di Kewén Gozel da ji em
dibinin ku Dengxwes ji bo ku xwe ji acizlya xwe xelas
bike, tistén ni bielime dikeve réwitlyeka diréj 1€ vé caré
encam neyéni ye. Kewa mé Rengxwes dib&je hercend ku
¢liylna cihén dir, ditina cihén cuda gelek xwes e ji ew disa
Dengxwesi li hember xetereyan hisyar dike. Lé Dengxwes
jé ra dib&je “haya min ji hemii xetereyan heye. Dibe ku ez
hinek astengiyan bikisinim, 1é di dawiyé de ez é bibim
keweki alim i zana” (r.4). Lewma ew ji fikra réwitlyé
venagere. Di dawiya ¢iroké da em dibinin ku Dengxwes ji
vé réwitlya xwe serpéhatiyan derdixine 1€ &di ew ketiye
dehfiké @ pogsman dibe ku xeberé Rengxwesé nekiriye.
Dibéje ku “Xwezi ez niha di hélina xwe ya germ de, li
kéleka hevala xwe ya Rengxwegé biima” (r.10). Di destpéka
vé ¢iroké da dibe ku zarok ji bo kesifkirina cihén nl G
hinblina ji serpéhatiyan daxwaza réwitiyeké bikin 1& di
encamé da ji ber biserneketiné ew daxwaza wan cihé xwe ji
posmaniyé€ ra bihéle. Lewma &di ew tu car wé€ hézé di xwe
da nebinin ku bikevin réwitiyeké 0 ji mala xwe bi dir
bikevin. Ji vi aliyi ve ew mijar li gor pivanén edebiyata
zarokan hinek bimugkile ye. L€ ji aliyeki di ve ji ji bo ku
zarok hin bibin G di dawiy€ da posman nebin divé ew siret
0 higyariyén malbata xwe guhdar bikin.

Wexta behsa bextewarilya Dengxwesi 0 Rengxwesé té kirin
wiha té gotin: “Di wé hélina xwe ya xwesik de bi awayeki
bextewar dijiyan. Hemii ajalén derdoré ji wan didexisin”
(r.2). Gelo ¢ima mirov ji bextewarlya yeki/a din hesdiyé
bike? Ji ber ku pisti vé hevoké li ser tégeha hesidiyé tu tis
nehatlye gotin ev hevok bi tena seré xwe maye. Lewma
zarok ji vé hevoké dibe ku wateyén nebas ji derxine 1 ji her
kesé/a bextewar ra hestidiyé ji bikin. Bi ditina me ev ji
derveyl pivanén edebiyata zarokan yén tékildari nirxén
exlaqi ye.

Di réwitlya xwe da wexta cara ewil Dengxwes di bin
baraneka gur da dimine hergend rewsa wi gelek nebas dibe,
“gelek bétaget G béhal” dimine ji ew disa venagere hélina
xwe. Ev rewsa wi weki “Lé disa ji dev ji rika xwe ber
neda” (r.10) hatiye vegotin. Lewma niviskaré xwestiye bala
zarokan bikése li ser rikdariyé G bibéje ku ew xisleteka
nebas e. Pistl ku di bin barané da dimine Dengxwes vé caré
ji bi zorly€ xwe ji lepén gerteleké xelas dike 1€ weki her car
“pistl ku ew digihe firehlyé” disa hélina xwe ji bir dike.
Lére ji li ser vé jibirkiriné 0 belku ji ji zarokan ra “Dema ku
we xwe ji talikeyeké xelas kir hema ji rewsa xwe ya rasti bi
dir nekevin, her tistl ji bir nekin { xwe ne l&€hbinin” té
gotin.

Di edebiyata zarokan da ligel mijarén weki hezkirin, baweri
U dilovaniyé divé ji zarokan ra behsa aliyén jiyané yén
neyini ji bé kirin. Lewma yek ji mijarén giring behskirina
miriné ye. Zarokén pésdibistané her mijaré bi awayeki
sénber difikirin, dixwazin her tisti hin bibin li ser her tisti
pirsan dikin. Lewma weki tégeheka neditbar behskirina
miriné bo van zarokan zihmet e. Jixwe ji bo mezinan ji
tégeha miriné bisahm e. Lewma heke em bi awayeki resbin
bo zarokan behsa miriné bikin dibe ku heta diimayika
temené xwe ew li ser derliniya wan tesireka neyéni bike
(Sen, 2016:16). Lewma divé em bi awayeki hésan, ditbar 1€
bi peyv 0 hevokén bicih ji zarokan ra behsa miriné bikin.
Lé dema Ogiit di Kewén Gozel da wexta ji zarokén
pésdibistané ra behsa miriné dike ji derveyl vé qaydeyé
maye. Wexta qertelek érig li Dengxwesi dike, digihe wi,
hema bibéje dé wi bigire niviskar dengé Dengxwesi yé

bitirs digihine zarokan. Dib&je ku wi “Stiyé xwe li ber
miriné diréj kiribi”(r.12) 0 “cara pesin bii ku ewqas tirsiya
bi i miriné li ber ¢avén xwe ditibi” (r.14). Gelo bi vé
hevoké rewsa Dengxwesi nasibe mehqiimeki stiiyé xwe ji
bené sédaré xelas kiriye?

Di Sinmorika Ziné da Ziné gelek hez ji dayika xwe dike 0
her dixwaze jé ra kulilkan berhev bike. Her ¢i gava Ziné
pérgl mugkileyeké t€ ew pirsa xwe ji mezinén xwe dike, ji
wan alikarly€ dixwaze, bi vi awayi serdikeve. Weki minak
ji bo ku morika xwe disa bidest bixe ew pirsa xwe ji sivani,
kalé hilhili 0 Feqiyé Teyran dike. Ziné di nav xwezayé,
fékiyan, kulilkan, teyr i ¢likan, av G kaniyén zelal da bi
bextewari diji @ ji xwezayé hez dike. Ji bo ku zarok ji bibin
xasletén wiha bas, ji malbata xwe hez bikin, hezkirina xwe
nisan bidin, pirsa xwe ji mezinan bikin, hurmeté nisani
xwezaye bidin, wé biparézin ev nimineyén di ¢iroké da bi
awayeki rast hatine bikaranin

Di berhema Kewén Gozel da wexta Dengxwes kewa hésir,
ku ji lingé xwe hatiye girédan, dibine wé demé gazindan jé
diket bé ka hergend ku ew ji heman gewmi ne ¢ima jé ra
negotlye dehfik heye? Kewa hésir wiha bersivé dide wi
“Gava nefikiri i xwe li ciyan bigelibini dawiya te ev e”

(r.20).

Dijberi ¢irokén di yén Ogiité di Dara Piroz da mekan bajar
e. Her wiha statliya dé 0 bavi ji di vé ¢iroké da hatiye
guhertin. Babé Zeryayé karmend e 0 déya wé di marketeké
da dixebite. Ev ji nisan dide ku niviskarén Kurd yén li ser
edeblyata zarokan berheman dinivisin tégihistine ku édi
Kurd ji gundan z&detir li bajaran dijin 0 divé ev jiyana wan
j1 bikeve nav berhemén zarokan. Her tist di dema me da zi
bi z{ diguhere, civaka Kurd her wiha zarokén Kurd ji ji vé
guhertiné para xwe digirin. Ew weki zarokén civakén di
z&detir entegreyi teknolojiyé G medyaya civaki ne. Lewma
divé edebiyata behsa wan dike ji ji van guhertinan hayedar
bibe G behsa mijarén nii bike. Bi vé€ yeké zarok ji di wan
berheman da xwe bibinin.

Li gor berhemén di Dara Piroz diréjtir e. Belku ji ji ber vé
yeké biye ku niviskaré xwestlye bliyerén pirtir xwe
dispérin serpéhatiyan 1 siretan vebéje. Xala sereke ya di vé
berhemé da hezkirin G hurmet nisandana xwezay€, ¢candina
mehsiilén xwezayi, hezkirina ajalan e. Lewma di vé
berhemé da 1i ser hirgiliyén jiyané agahi tén dayin G siret
tén kirin. Weki minak wexta behsa pisika Zeryayé t€ kirin
té gotin ku ew jé ra ji Wané diyari sandine. Taybetiyén
pisikén Wané ji ew e ku her ¢aveki wé bi rengeké ye. Pisika
Zeryay€ Rindé ji caveki wé sin cavé di ji zer e. Zerya gelek
ji pisika xwe hez dike, Rind¢ ji her car li di Zeryay¢€ ye.

Zerya bi tevgerén xwe weki zarokeka temené xwe hatlye
nisandan. Wexta ew nexwes dikeve ji bo wé qanih bike
babé wé jé ra dibéje ji bo ku sax be divé ew herin doktor.
Pisti vé xeberdané Zerya ji ji psika xwe ra dibéje “Rinda
min ez naxwazim ji te bigetim; 1€ divé tu ez bi¢im doktor.
Gava tu nexwes bikevi divé tu ji heri ser beytar” (r.7). Her
wiha ¢awa me li jor destnisan kir, Zerya gelek ji hez
malbata xwe dike. Wexta dé G babé wé behsa giringiya
¢lina doktor dike jé ra dibé&jin ku ji ber ku ew gelek hez wé
dikin her kes dixwaze Zerya bastir bibe. Zerya ji jé ra
dibéje “Ez ji pir ji te hez dikim dayé. Ez ji bavé xwe ji hez
dikim. Ez ji Rindé ji hez dikim. Ez ji hemii malbata me hez
dikim.” (r.8).

Gelek caran wexta zarok nexwes dikevin ditirsin bigin
nexwesxaney€. Di vé ¢iroké da ji bi réya qanihkirina
Zeryayé niviskaré xwestlye weki nimiineyeka bas nisan
bide. Wexta Zerya dige nexwesxaneyé dibine ku doktor @
hemsire kesén riiken in, ew “bibisirina riiyé xwe baweri’yé
didin Zeryayé. Nexwesxane ji ciheki gelek paqij e G bi
ronahi ye, paceyén wé fireh in. Pisti Zerya vé€ yeké dibine
jixwe ra dib&e “Civeki xwes biiye, ez belasebeb ji
nexwesxaneyé tirsiyame” (r.9). Zerya ji doktora xwe hez
dike, higyariyén wé guhdar dike.

Yek ji mijarén ku niviskar dixwaze bala me bikése ser
bikaranina dermanén xwezayl ye. Wexta Zerya dige
nexwesxaneyé doktor jé ra dibéje ku “gava derman di nav
xwezayé de hebe, ez zii bi zii dermanén kimyewi nadim
keseki” (1.9). Lewma ew ji Zeryay€ ra dibéje ji bo zikésiya
xwe mismisén béderman bixwe.

Wexta Zerya di xewna xwe da baxceyeki mismisan 0 dara
mismigé ya bi navé “Dara Piroz” dibine ligel wé diaxive.
Ev dar gelek mezin 0 xwesik e, 1i ser saxén wé tiji ¢clik
venistine. Zerya pirsa mismigén béderman ji daré dike, dar
wiha bersivé dide:

Ez é tu cari qebul nekim ku mirovén negenc xwezaya
fékiyén min biguherinin. Ez é tu cari gebill nekim ku bi
derman 1 hormonan tahm i rengé fékiyén min, biguherinin.
Ez é tu cari nehélim ku bi eslé min bilizin. Ez dixwazim heta
miriné bi tovén dé it bavé xwe bijim” (r.14)

Gelo minakeka dareka wiha serhildér di v€ ¢iroké da dibe
ku ji derveyl konteksta xwe da bé sirovekirin? Di
berdewama axaftina Zeryayé G daré da ji dar her car
dixwaze bala Zeryayé bikése ser giringlya “li ser eslé xwe
blyiné” yan ji “ji eslé xwe dir neketiné”. Dib&je ku
hercend wé€ xwestiye darén di ji li ser eslé xwe biminin,
“mirovén neqenc” ji bo ku qezenca xwe zédetir bikin reng G
tahma fékiyén darén di guhertine. Zerya ji di dimahika vé
xeberdané da ji daré ra wiha dibéje:

“Xezi hemui dar li ser eslé xwe bimana it ewqas mezin i
xwesik biina. Xwezi mismisén hemii daran ji bo mirovan
derman biina” (r.16).

Wexta Zerya ji xewé hisyar dibe ji déya xwe ra behsa
xewna xwe, pirsa Dara Piroz 0 mismisén wé dike. Ew
dixwaze bikeve li dii xewna xwe. Lewma pisti sax dibe dé 0
babé xwe qanih dike, dige gundé xalé xwe nik dara
mismisé. Her¢cend ku wé ne bi tena seré xwe G ne di nav
serpéhatiyan da xewna xwe pék aniye disa ji ev nimine ji
zarokan ra nigan dide ku divé ew bikevin li dG xewnén xwe.
Pistl Zerya ligel xalé xwe dige li quntara ¢iy€, dimahika
Gelilyé Kir, nezik li Kaniya Spi digihe dara ku di xewna
xwe da ditiye. Spasiya daré dike, ji xalé xwe ra dibéje ku
ew dixwaze tové v€ dara migsmisé li hemili cthané belav
bike. Gelo mirov vé daxwaza Zeryay€ dikare di ¢argoveya
mijara ideolojiya di berhemén zarokan da weki xeyala
niviskaré ji sirove bike? Ci eskere ¢i nerasterast sedemé
sereke ya heblina ideolojiyé di deqeké da ligel wateya esil
ya deqé xwediyé wateyén din e ji. Bi gotineka di cawa ku
ideoloji di ségoseya niviskar, xwiner 0 deqé da derdikeve
holé xwiner ji bi réya blyerén di deqé da digihe wateyeké
(Tiifeke¢i Can, D. 2013:201). Li gor v€ yeké em dikarin
bibéjin Ogiité di berhemén Dara Piroz 0 Kewén Gozel da ji
bili wateyén sereke yén berhemé ne bi awayeki eskere be ji
xwestiye 1deolojiya xwe ragihine. Di herdu ¢irokan da ji
zarok dikarin di navbera sedem G encamén biyeran da

tékiliyeké deynin. Ogiité di Kewén Gozel da “Kurd”
“kew”¢é weki du hémanén wekhev dibine. Di Dara Piroz da
j1 bi belavkirina tovén daré li cthané wé bareki mezin daye
ser pista Zeryayé€. Disa ji ew ideolojiya xwe, bi zoriyé li
zarokan nade pejirandin. Serlehengén herdu ¢irokan
Dengxwes i Zerya bi xwe biryara xwe didin G di encamé da
Dengxwes posman dibe 1&€ Zerya digihe miraza xwe.
Lewma niviskar ji zarokén ra derlyé siroveyé 10
peywendikiriné vekiri dihéle, ideolojiya xwe li ser wan ferz
nake.

3.4. Hémanén Folkloré

Weki mijar hémanén folkloré pirtir di perwerdehiya
zarokan da té€ bi kar anin. Mirov dikare di bermehén
zarokan da nirxén ¢andi, neteweyi 0 civaki bi réya listikén
zarokan yén gelérl, mamik, zligotinok, qewlérk, metelok,
lori, biwé€j, bijigki G bawerlya geléri, gotinén pésiyan,
¢irvanok hwd. ragihine zarokan. Lewma hémanén folkloré
ji bo edebiyata zarokan her wiha perwerdehiya zimani ji
cavkaniyeka kérhati ye. Bi van hémanan zarok dibe xwedan
hismendiya zimani, neteweyi 0 nirxén exlaqi. Di dimahika
gelek hémanén folkloré G ¢anda geléri da ji bo xwineran
yan ji zarokan peyamek cih digire. Bi vé yeké zarok dikarin
dersan jé derxin i behremendiyén xwe yén muhakemekirin
01 hizirkiriné bi pés bixin (Artun, 6-7). Ogiité ji di berhemén
xwe da ciha daye hémanén folklorik. Lewma wé him sinoré
vegotiné fireh kirlye him ji zarok ji folklor G canda xwe
hayedar kirine, ev héman weki ¢avkaniyeké bi kar aniye.

Di ¢iroka Xezal i Qertelé da Xezal 0 Qertel ligel téjikén
xwe ji sevé heta beré sibé 1i ber agiri, sevbuherkan 1i dar
dixin. Weki té zanin di sevbuhérkan da dengbéj strana
dibéjin lewma weki hémaneki folklora Kurdi sevbuhérk
xwediyé ciheki giring e. Di vé ¢iroké da ji niviskaré
xwestlye v€ kevnesopiyé ragihine zarokan da ku haya wan
ji ¢anda wan hebe. Heke em mekanén van ¢irokan yén weki
Desta Migé, Ciyayé Sipané G Behra Wané binérin em
dikarin bibé&jin ku ew di gelek nimineyén folklora Kurdi da
cih digirin. Di destana Xecé 0 Siyabend da Ciyayé Sipané 0
Behra Wané, di stranén dengbéj 0 stranbéjan da ji Desta
Misé weki mekan té ditin.

Li dijberi ¢iroka Xezal i Qertelé di Kewén Gozel da di
despéka ¢iroké da mekan desta Misé ye. Dengxwes 0
Rengxwes ji vir ber bi Clyayé Sipané G Behra Wané ve
di¢in. Lewma em heman mekanan lére j1 dibinin. Disa kew,
ku ew yek ji ajalén di folklora Kurdi da ye, di vé ¢iroké da
lehengé sercke ye. Lewma wexta zarokén Kurd di van
¢irokan da rasti kewé t& ew li ber ¢avé wan weki ajaleki
seyr nine, jixwe di ¢and G erdnigariya wan da ew heye.

Wexta zarok ¢iroka Sinmorika Ziné dixwinin ji jlyana
Kurdan ya gund hayedar dibin. Ka gelo di vé jiyana rojane
da Kurd ¢awa bi ¢anda xwe dijin. Weki minak ew dé
guhdariya billra sivani bikin. Erdnigari @i xwezaya xwe
Ava Spi hin bibin. Weki sairéki Kurd yé klasik dé Feqiyé
Teyran nas bikin. Bizanin ku ew ji zimané teyran fahm
dike, ligel Ava Spi diaxive, helbestan li ser dinivise. Wexta
zarok di wéneyan da miré teyran dibinin dé hin bibin ku
navé weé tawis e U di folklora Kurdi da 0 ji bo baweriya
Kurdén Ezidi giring e.

Di Dara Piroz da mekané ¢iroké ji gund ber bi bajér, ji
jiyana gundewar ber bi saristaniyé ve guhertlye kém
hémanén folkloré cih digirin. Ev ji nisan dide ku divé

niviskarén Kurd yén berhemén zarokan dinivisin réyén nii
yén vegotin G ragihandina hémanén folklorik bigerin. Di vé
¢iroké da bi tené em dikarin emelkirina mismisén xwezayi
di nav ¢arcoveya bijiskiya geléri da binirxinin.

3.5. Ziman

Edebiyata zarokan ji allyé zimani, hisi, civaki, hisi ve
pésveclina zarokan nigan dide. Zarok bi réya berhemén
edebi zimané xwe nas dike, té€digihe, peyvan hin dibe 0 wan
bilév dike, digihine hev, di nav hevokan da bi cih dike 0
heri dimahiké ji diaxive. Bi taybeti zarok di navbera 3 G 6
da berhemén zarokan ji bo pégvebirina zimani xwediyé
roleka giring in (Ko6priili, 2015:21). Zarok zimané xwe di
nav malbaté yan ji civaké dibihize 1€ bi taybeti bi alikariya
berhemén zarokan ew zédetir peyvan hin dibe, zimaneki
edebl 0 estetlk nas dike, jé hez dike. Lewma berhemén
zarokan ji bo hinblina zimani ¢avkaniyén sereke ne. Ogiité
ji di her sé berhemén xwe yén pésiyé da ligor temené
zarokén pésdibistané bi zimaneki sade G hevokén kurt
¢irokén xwe nivisine. L& di berhema xwe ya diimahiké da
(Dara Piroz) em pérgi hevokén diréjtir i zimaneki girantir
tén. Ev guhertina zimani ji ji ber ku ev berhem ji bo
zarokén dibistana navin hatiye nivisandin, pék hatiye.

Xezal i Qertel bi gelemperi bi hevokén kurt hatiye
nivisandin. Di ¢iroké da em ravekén navdér (keviyén behré,
rojeke biharé) G rengdéran (Xezala gavres, ezmané bilind),
dubareyan (kéf G xwesi, gul 0 kulilk), sayesandinan (Xweza
birengé sor xemilandibil) dibinin. Hergend ku ¢iroksazi bi
peyvén sénber hatibe vegotin ji em pérgi bikaraninén razber
ji tén. Weki minak wexta behsa Qertelé t€ kirin wiha té
gotin: “...Pésiyé ji ezmané bilind ve li wé behra xwesik
temagse dikir. Kéf i xwegiva azadiyé li nezi ewran tahm
dikir.” (r.9). Lére “ewr” peyveka sénber e. Niviskaré disa bi
peyveka sénber, “tahmkirin”€ xwestiye peyveka razber,
“azadl”’yé rave bike. Lewma bi bikaranina “tahmkirina
azadiyé” ev rews vegotiye.

Di Kewén Gozel da ji bi gelemperi hevokén kurt,
bikaraninén weki ravekén rengdéran (hélineke rind, behra
mezin hwd.), navdéran (seré sibé, cara yekem) dibinin. Her
wiha em bikaraninén razber (avjeniya xeyalan, miriné li ber
cavé xwe ditibll) ji dibinin. Ev ji nisa dide ku niviskaré
xwestlye hinek bi zimaneki dewlemend ¢éjeka estetik bide
zarokan.

Sinmorika Ziné him bi pexsané him ji bi helbesté hatiye
nivisandin. Lewma ji bo ku zarokén Kurd hay ji ¢canda xwe
ya helbesté ji hebin ew nimineyeka bas e. Disa weki
berhemén di yén Ogiité di vé ¢iroké da ji dubare (kéf 0 sahi,
pel G sax), hevokén ku asoyé zimané zarokan fireh dike (di
kakilén kulilkan de fékiyén teze amadekariya haviné
dikirin) G ravekén navdér 0 rengéran (dengé teyr G tildran,
qgoreke morikén sin), peyvén dengén xwezayi (xusexus,
siresir) hatine bikaranin.

Di Dara Piroz da ji ber ku ev ¢irok li gor yén di diréjtir e
em pérgi vegotineka berfirehtir, zimaneki girantir tén. L& ev
neyé wé wateyé ku zimané vé berhemé li gor temené
zarokén dibistana navin nehatiye nivisandin. Lére em hevok
U sayes U diyalogén diréjtir dibinin.

3.6. Ditbari

Berhemén zarokan pesiyé bi réya ditbariyé ve bala zarokan
dikisinin. Di van berheman da divé deq, ziman G wéne di
nav hevsengiyeké da bibin. Ji ber ku ditin berlya axaftiné t&
zarok beri axaftiné bi fékiriné berheman nas dike. Jixwe
serpéhatiya xwendiné ji bi peyv 0 wéneyén li ser bergé dest
pé dike. Sé erkén wéneyé hene. Wéne deqé dixemiline,
sirove dike 0 tewaw dike. (Ji J. Berger i yén din rghnr.
Ugurlu, 2010:1931) Di berhemén ji bo zarokan da ligel
firehiya (Ing. extent) pirtiké, bergé wé, taybetiyén di yén
sikll G rengandiné, awayé nivisé, puntoya wé, dirahiya di
navbera rézikan ji giring in. Ji bo zarokén di navbera
temené 0 @ 11 sali da mijar ji nivisan zédetir ji aliyé ditbari
ve t& fémkirin. Lewma ji bo vi temenl wéne ji nivisan
giringtir in (Bilkan, 2018:26). Li gor van rézikén ditbari yén
berhemén edebiyata zarokan em dikarin bibé&jin ku di hersé
berhemén Ogiité yén pésiyé da di navbera nivis G wéneyan
da hevsengiyek heye. Wéne bi rengén cuda hatine
rengandin. Siklén t€ da ji girift ninin G ew bi awayeki hésan
hatine dirGivandin. Ev ji hinkirin @ t€gihistina berhemé bo
zarokan hésan dike. Lé di Dara Piroz da em di navbera
wéne 1 deqé da hevsengilyeké nabinin.

Xezal 6 Qertel ji 28 rlpelan pék t€. Lé em dibinin ku
numreya ripelé li ser nehatlye nivisandin. Ji bili ripela
destpéké G dawiyé ji 26 ripelan di 13an da nivis G di 13én
di da ji wéne cih digirin.

Editor (Ulku Bingol), Wéne (Murat Yapici), Pedagog (Bilal
Dogan), Redaksiyon (Mehmet Akgakaya), Bergsazi 0
Mizanpaj (Ridwan Polat).

Kewén Gozel ji 24 rapelan pék té. Dijberi ¢iroka Xezal i
Qertelé numreya ripelé li ser hatiye nivisandin. Ji van 26
ripelan ji bili rGpela destpéké G dimahiké di 13an da nivis
0 di 13an da ji wéne cih digirin.

Editor (Ulku Bingol), Wéne (Murat Yapici), Pedagog
(Tilay Kog), Redaksiyon (Rédir Dijle), Bergsazi 1
Mizanpaj (Ridwan Polat).

Sitnmorika Ziné ji 24 ripelan pék té. Di vé berhemé da ji
numreya rlpelé li ser nehatiye nivisandin. Ji van 24 riipelan
71 bili ripela destpéké G dimahiké dil lan da nivis 0 di 11én
da ji wéne cih digirin.

Editor (Ulku Bingol), Wéne (Murat Yapici), Redaksiyon
(Wesanxaneya Hiva), Bergsazi (Qerbelek), Mizanpaj
(Ridwan Polat).

Dara Piroz ji 31 rlpelan pék t€. Di nav van ripelan da
carinan bigik carinan ji mezin 10 wéne hatine bicihkirin. Ji
ber ku ev berhem ji bo zarokén dibistana navin hatiye
nivisandin hejmara wéneyan li gor berhemén Ogiité yén din
kémtir e. Lewma ¢awa ku temené zarokan mezin dibe di
berhemén zarokan da wéne cihé xwe ji nivisan ra dihélin. Ji
10 wéneyén Dara Piroz da, wéneyek 3 caran hatiye
bikaranin.

Weénesaz (Bilal Karagdz), Bergsazi 4 Mizanpaj (Ridwan
Polat), Redaksiyon (Ismail Dindar)

Her wiha wéneya ku lehengén ¢iroké dide nasandin da
mirov bas fém nake ¢ima dé 0 babé Zeryayé weki hevalén
wé yan ji j& hinek mezintir hatine xézkirin

4, Encam

Her ¢end ku nimiineyén pési yén edebiyata zarokan ya
Kurdi berlya demeka diréj derketine holé di roja me da
mirov nikare bibéje ev cureya edebiyaté gelek bi pés ketiye.
Disa ji di ¢end salén dimahiké da ¢i ji allyé wesangeriyé ¢i
ji aliyé zédebiina niviskar 0 berhemén vé edebiyaté di vé
qadé da livdariyek t€ ditin. Me dit ku weki nfinerek ji nifsé
nil yé vé edebiyaté Ogiit di berhemén xwe da bétir dixwaze
bala xwineran bikése mijara zayenda civaki ji ber v€ yeké
wé di her berhemeka xwe da cih daye vé mijaré. Di
navenda wan berheman da karakterén jin hene. Lewma ew
di bijartina karakterén sereke 0 alikar da cih dide jinan. Bi
vé yeké wé xwestiye ré li pésiya newekheviya zayendi
bigire 0 kliseyén zayenda civaki berovaji bike. Miqabili vé
hewildané disa j1 wé€ bi temami nesiyaye xwe ji kliseyén
zayenda civaki xelas bike. Weki minak jinén ku ew di
¢irokén xwe da cih didey€ li rexeki gelek bag li hespi siwar
dibin, di nav civaté da xwedan statiiyén payebilind in 1€ i
rexé di li hewsa malé galegalé dikin 0 weki bi tené karé
jinan be ew bi satilan avé dikésin.

Di berhemén xwe da Ogiit ji zarokan ra behsa giringiya nirx
0 mijarén weki hevalti, fedakari, alikarixwazi, pékvejiyané,
réwiti, hezkirina malbaté, xwezay€ 0 ajalan hwd. dike. Wé
hewil daye ku vé yeké ne bi helwesteka léferzker (Ing.
imposing), di nav ¢arcoveya pivanén edebiyata zarokan da,
bi awayeki xwezayl bike. Heta ciheki bi ser ketiye &
carinan ji ew tehisiye. Ogiit di berhemén xwe da nakeve
dehfiké ku ideolojiya xwe li zarokan bide gebilkirin. Lé
weki di mijara ji zarokan ra behskirina miriné da ji me dit
ku divé ew zédetir baldar bibe G li gor riwangeha zarokan li
réyén nl yén ragihandiné bibine.

Ji bo ku bi awayeki hésantir fikrén xwe bigihine zarokan
Ogiité hémanén folklora Kurdi weki ¢avkaniyeka sereke bi
kar aniye. Zarok wexta ajalén weki xezal yan ji kewan,
calakiyén folkoré yén weki sevbihérkan, jlyana Kurdan ya
gundewarl, mekanén folklorik yén weki Ciyayé Sipané,
Behra Wané, Desta Misé di ¢irokan da dibine hin dibe ku
ew di heman demé da di folklora Kurdi da nimineyén
belavbilyi ne. Her wiha ew nisan dide ku é&di zarokén
Kurdan bi gisti li bajaran dijin lewma behsa muskileyén
jiyana zarokan ya li bajér 0 metirsiyén wan kiriye, mekanén
berhemén xwe berfireh kiriye.

Ogiit li gor temené zarokan ketiya nav hewildana avakirina
zimaneki. Ev hewldan di ditbariya berheman @ avakirina
hevsengiya navbera nivis (i wéneyan da ji t€ ditin.

Her sé€ berhemén wé yén pésiyé ji bo zarokén pésdibistané
hatine nivisandin. Lewma ew bi zimaneki sade i hevokén
kurt hatine nivisandin. Di van berheman da ravekén navdér
0 rengdéran, peyvén dubare 0 dengén xwezayi hatine bi kar
anin. Her wiha Ogiité hewil daye asoyé zimané zarokan
dewlemend bike. Weki minak ji bo ravekirina peyvén
razber wé peyvén sénber bi kar anine. Di van her sé
berheman da niviya pirtliké ji nivisan nivi j1 ji wéneyan pék
té. Lé ji ber ku berhema Dara Piroz ji bo zarokén temené
dibistana navin hatlye nivisandin hevokén diréjtir 0
zimaneki girantir hatlye bi kar anin. Her wiha di vé€ pirtiké
da hejmara ripela nivisan ji wéneyan zé€detir e i heman
wéne ji careké zédetir hatiye bikaranin lewma ji aliyé
ditbariy€ ve ji kémasiyén we hene.

Cavkani

B. Diekman, A. & Murnen, S. K. (2004). Learning to Be
Little Women and Little Men: The Inequitable
Gender Equality of Nonsexist Children’s Literature.
Sex Roles, 50 (5/6), 373-385.

Bilkan, A. Fuat.(2018). Cocuk Edebiyati-Kavram ve
Mahiyet. Icinde: Hece Dergisi Cocuk Edebiyati Ozel
Sayusi. 2. Baski, (s.24-35) Ankara: Hece Yayinlar1

Kortenhaus, C.M. & Demarest, J. (1993). Gender Role
Stereotyping in Children's Literature: An Update.
Sex Roles, 28(3/4), 219-232.

Kopriilt, S. G. (2015). Cocuk Yazim Cevirilerinin Cocugun
Dil Gelisimine Etkisi. Kafkas Universitesi Sosyal
Bilimler Enstitiisii Dergisi. (16), 19-37.

Ogiit, B.A. (2014). Xezal it Qertel. Diyarbekir: Wesanén

Hiva

Ogiit, B.A. (2014). Kewén Gozel. Diyarbekir: Wesanén
Hiva

Ogiit, B.A. (2016). Sinmorika Ziné. Diyarbekir: Wesanén
Hiva

Ogiit, B.A. (2020). Dara Piroz. Diyarbekir: Wesanén Mori

Subagi, K. (2017). Kurtediroka Capemeni G Medyaya
Zarokan a Kurdil. e-Sarkiyat Ilmi Arastirmalar
Dergisi. 9(1/17), 107-132.

Sen, E. (2016). Cocuk Edebiyatinda Bir Yasam Ger¢ekligi
Olarak Oliim Olgusu Uzerine Bir Inceleme (Sevim
Ak Ornegi. Uluslararas: Tiirk Kiiltiir Cografyasinda
Sosyal  Bilimler — Dergisi (TURKSOSBILDER),
01(01), 14-23.

Tek, A. (2019). Evdirrehim Rehmi Hekkari & Berhemén wi
yén ji bo Biglk, Ciwan 0 Jinan. The Journal of
Mesopotamian Studies, (4)1, 51-71.

Tiifekgi Can, D. (2013). Cocuk Edebiyatinda Dilin
Ideolojisi: ~ Anlati1  Bilimsel  Yaklasgim.  Dil
Arastirmalar.(12), 191-213.

Tosun, T. (2018). Edebiyata Zarokan a Kurdi 1i Bakur.
Govara Zanstén Mrovayeti ya Zankoya Zaxo, (6),
147-154.

Ugurlu, S.B. (2010). Cocuk Edebiyati Elestirisi. Turkish
Studies. 5/3. 1921-1945.

Ya-Lun T. (2008). Gender issues in young children's
literature. Reading Improvement. 45(3), 108-114.

Cavkaniyén Elektronik

Artun, E. Ortak Tirk Kiiltiri Uriinlerinin Cocuk
Edebiyatina  Katkilari.  (Té€ketin:  01.09.2020)
http://turkoloji.cu.edu.tr/HALKBILIM/erman_artun
_ortak_turk_kulturu_cocuk_edebiyatina_katkilari.pd
f

Bayram, M. (2020). Di Pirtlikén Cawaléhato yén Zarokan
de Kustin, Xwin @ Tecawiz Hene. (Téketin:
13.07.2020),  http://www.ortadogunews.com/ozel-
haber/di-pirtkn-cawalhato-yn-zarokan-de-kustin-
xwn-tecawiz-h3946.html



79 Suvagci, I. / Anemon Mus Alparslan Universitesi Sosyal Bilimler Dergisi, 2020 8(UMS’20) 71-79

Eroglu, 1. (2016). Berfin Ayse Ogiit: Dixwazim Bibim https://www.pirtukakurdi.com/kategoriler-tr/kurtce-
Evlatlixa  Uzayliyeki  (Téketin:  10.07.2020) cocuk-hikayeleri-365-tr
https://inanolo.blogspot.com/2016/10/berfin-ayse-

ogut-dixwazim-bibim.htm| Yorulmaz, A. (2016). Zarokén kurd bé wéje mezin dibin.

(Téketin: 03.09.2020)
Pirtukakurdi.  Kiirtge  Cocuk  Hikayeleri  (Téketin: https://www.basnews.com/kr/babat/285839
03.09.2020)



